
Tillaga áheyrnarfulltrúa Flokks fólksins um vistlokin 
 
Fyrirspurn um vistlokin 
Fulltrúi Flokks fólksins spyr hvað varð um vistlokin sem lofað var að yrðu byggð í tengslum við 
lagningu 3. áfanga Arnarnesvegar. Áformað er að koma vistlokum yfir hluta vegarins og yrðu þau til 
bóta, enda augljóst að vegurinn eins og hann er nú teiknaður verður snjókista alls staðar þar sem 
vistlokin eru ekki. Vegurinn mun að öllum líkindum verða gjörsamlega ófær í vetrarfærð, eins og 
hefur verið síðustu ár. Teikningar af svokölluðum vistlokum (gróðurbrú yfir veginn) voru birtar á 
deiliskipulaginu, en er svo hvergi að sjá í útboðslýsingu. Það er öllum ljóst að það er mun meiri 
kostnaður fólginn í því að bæta vistlokunum við síðar, frekar en að gera þau á sama tíma og vegurinn 
er lagður. Hafa skipulagsyfirvöld það fast í hendi að þessi vistlok, sem íbúum var lofað í samþykktu 
deiliskipulagi, verði gerð og þá hvenær er að vænta þeirra? 
 
Greinargerð 
 
Vart þarf að rifja upp þau háværu mótmæli sem komu frá Breiðhyltingum í Efra Breiðholti og Vinum 
Vatnsendahvarfs þegar ákveðið var að fara í lagningu 3. áfanga Arnarnesvegar án þess að gera nýtt 
umhverfismat. Byggt er á 20 ára gömlu mati sem er löngu úrelt. Sem mótvægisaðgerð var ákveðið að 
gera skyldi vistlok yfir veginn á tveimur stöðum. Fyrir kosningar lofuðu Framsóknarmenn nýju 
umhverfismati, en það var svikið. Framsókn sagði mikilvægt að ráðast yrði í mótvægisaðgerðir vegna 
sjónarmiða um útivist á svæðinu og að gerð vistloka væru mikilvægt skref í þá átt. Það er mjög miður 
að ekki var gert nýtt umhverfismat á landi Reykjavíkurborgar vestan Arnarnesvegar,  Þarna hafa orðið 
miklar breytingar á umhverfinu síðan fyrir aldamót. Umhverfisspjöll varða okkur öll. 
 
 


